
HUDUDLARDA ХIZMAT KO‘RSATISH SOHASINI 

RIVOJLANTIRISH  MODELLARI VA MEZONLARI 
Buriyev Sherzod Ahadovich 

 

МОДЕЛИ И КРИТЕРИИ РАЗВИТИЯ СФЕРЫ УСЛУГ 

В РЕГИОНАХ 
Буриев Шерзод Ахадович 

 

MODELS AND CRITERIA FOR THE DEVELOPMENT 

OF THE SERVICE SECTOR IN REGIONS 
Buriyev Sherzod Ahadovich 

Annotatsiya. Mazkur maqolada hududlarda xizmat ko‘rsatish sohasini rivojlantirishning zamonaviy 

modellari va ularni baholash mezonlari tahlil qilinadi. Mavzu doirasida hududlarda xizmat ko‘rsatish sohasining 

rivojlanishining asosiy modellari guruhlanib, ularning tanlovi hududning iqtisodiy ixtisoslashuviga, aholi soniga va 

infratuzilma darajasiga bog‘liqligi aniqlandi. Regression tahlil natijalariga asoslanib Qashqadaryo viloyatida sohani 

rivojlantirishga eng muhim omillar ta’siri aniqlandi va tumanlarda istiqbolli  modellarni amalga oshirish tavsiyasi 

ishlab chiqildi. 

Kalit so‘zlar: hudud, yalpi hududiy mahsulot, xizmat ko‘rsatish, omil, rivojlanish modeli, mezon, regression 

tahlil.  

Annotation. This article analyzes modern models for developing the service sector in regions and the criteria 

for their evaluation. Within the scope of the topic, the main models of service sector development in regions are 

classified, and it is determined that their selection depends on the region’s economic specialization, population size, 

and level of infrastructure development. Based on the results of regression analysis, the most significant factors 

influencing the development of the sector in the Kashkadarya region were identified, and recommendations were 

developed for the implementation of promising models in districts. 

Keywords: region, gross regional product, service sector, factor, development model, criterion, regression 

analysis. 

Аннотация. В данной статье анализируются современные модели развития сферы услуг в регионах 

и критерии их оценки. В рамках исследования классифицируются основные модели развития сферы услуг в 

регионах, а также установлено, что их выбор зависит от экономической специализации региона, 

численности населения и уровня развития инфраструктуры. На основе результатов регрессионного анализа 

определены наиболее значимые факторы, влияющие на развитие сферы услуг в Кашкадарьинской области, 

и разработаны рекомендации по внедрению перспективных моделей в районах. 

Ключевые слова: регион, валовой региональный продукт, сфера услуг, фактор, модель развития, 

критерий, регрессионный анализ. 

 

▪ KIRISH 

Xizmat ko‘rsatish sohasi zamonaviy 

iqtisodiyotning muhim tarkibiy qismi bo‘lib, yalpi ichki 

mahsulot (YAIM)ning salmoqli qismini tashkil qiladi. 

Jahon amaliyoti shuni ko‘rsatadiki, rivojlangan 

mamlakatlar YAIMda xizmatlar ulushi 60-70% ga etadi. 

Jahon banki ma’lumotlariga ko‘ra, “xizmatlar sohasi 

iqtisodiy o‘sish, bandlik va innovatsiyalarning asosiy 

harakatlantiruvchi kuchlaridan biridir”. 

Mamlakatimizda hududlarni ijtimoiy-iqtisodiy 

rivojlantirishda xizmat ko‘rsatish sohasini kengaytirish 

ustuvor vazifalardan biri sifatida belgilangan. 

Hududlarda xizmat ko‘rsatish ulushini oshirish orqali 

aholi bandligini ta’minlashga alohida e’tibor 

qaratilmoqda. Xususan,  O‘zbekiston Respublikasi 

Prezidentining “Xizmatlar sohasi barqaror rivojlanishi 

uchun qulay shart-sharoitlar yaratishga oid qo‘shimcha 

chora-tadbirlar to‘g‘risida” gi qaroriga asosan 2025 yilda 

xizmatlar hajmini 15 foizga oshirish, sohada 3 million 

kishini daromadli mehnat bilan ta’minlash hamda 52,2 

mingta xizmat ko‘rsatish obektlarini tashkil etish 

belgilandi. Bu maqsadlarga erishish uchun hududlarda 

xizmatlar sohasini rivojlantirishga 67,4 trillion so‘m 

miqdorida kredit mablag‘lari hamda Davlat budjetidan 1 

trillion so‘m yo‘naltirilish ko‘zda tutildi [1].  Shu nuqtayi 

nazardan xizmat ko'rsatish sohasining mintaqaviy 

rivojlanish omillari va uni baholash mezonlarini ilmiy 

tahlil qilish dolzarb ahamiyatga ega. 

https://ojs.kstu.uz/index.php/ej

▪ MAVZUNI O‘RGANILGANLIK 

DARAJASI 

Xizmat ko‘rsatish sohasini rivojlantirish 

masalalari xalqaro va milliy iqtisodchilar tomonidan 

keng o‘rganilgan. Xususan, Filipp Kotler o‘zining ilmiy 

ishlarida talab va iste’molchilarning xulq-atvori 

xizmatlar bozorini rivojlantirishda hal qiluvchi 

ahamiyatga ega ekanligini ta’kidlaydi. Uning fikricha: 

“Xizmatlar sifati va mijozlarning qoniqishi bozordagi 

raqobatbardosh ustunlikni belgilaydi”[2]. 

Shuningdek, Kristofer Lovelok xizmatlar 

marketingi nazariyasida infratuzilma va xizmat 

ko‘rsatish jarayonlarini samarali tashkil etishni asosiy 

omil sifatida ko‘rsatadi va  “xizmat ko‘rsatish tizimining 

samaradorligi uning logistikasi va mijoz bilan o‘zaro 

ta’siriga bog‘liq” deb hisoblaydi [3]. 

Pol Krugman xizmat ko‘rsatish sohasining 

mintaqaviy rivojlanishdagi rolini makroiqtisodiy nuqtayi 

nazardan tahlil qilib “Iqtisodiy faoliyatning 

konsentratsiyasi xizmat ko‘rsatish sohasining 

rivojlanishiga kuchli ta’sir ko‘rsatadi” deb baholaydi [4]. 

Xizmatlar sohasini rivojlantirish masalalalari 

ko‘plab MDH va mamlakatimiz olimlari tomonidan ham 

o‘rganilmoqda. Xususan, MDH olimlaridan M.Savlov 

Rossiya va Ozarbayjonda xizmat ko‘rsatish sohasining 

rivojlanish xususiyatlarini tahlil qilgan holda, uning 

iqtisodiy o‘sish va bandlikdagi muhim rolini asoslaydi 

hamda sohaning rivojlanish tendensiyalari va hududiy 

farqlar tahlil qiladi [5].  N. Alekseyeva va K.Smirnovalar 

xizmat ko‘rsatish sohasining iqtisodiyotdagi ulushini, 

uning tarkibiy o‘zgarishlarini, raqamlashtirish va 

innovatsiyalar ta’sirida transformatsiya jarayonlarini 

o‘rganib,  xizmat ko‘rsatish bozorining dinamikasiga 

davlat siyosatining ta’siri tahlil qilinadi [6].  Q. Mirzayev 

va M. Jonuzakov xizmatlar sohasida samaradorlikni 

oshirish mexanizmlari va   sohani rivojlantirish uchun 

davlat tomonidan qoʻllab-quvvatlash muhimligini 

asosladilar [7]. G. Ernazarov o‘z tadqiqotlarida milliy 

iqtisodiyotda xizmatlar sektorining ahamiyati va 

rivojlanish istiqbollarini o‘rganadi [8]. S.To‘rabekov 

hamda boshqa qator mualliflar o‘z tadqiqotlarida asosan 

xizmatlar sektorini kichik biznesni rivojlantirish orqali 

milliy va hududiy darajada bandlikni oshirish masalalriga 

o‘z e’tiborini qaratadilar [9,10]. 

▪ TADQIQOT METODOLOGIYASI  

Maqolada tahlil va sintez, qiyosiy tahlil, statistik 

usullar, tizimli yondashuv kabi usullardan foydalanildi. 

Tadqiqot manbalari sifatida Jahon banki, Iqtisodiy 

hamkorlik va taraqqiyot tashkiloti (OESD) va 

O‘zbekiston Repsublikasi Statistika milliy statistika 

qo‘mitasi Qashqadaryo viloyati statistika boshqarmasi 

ma’lumotlari qo‘llanildi. 

▪ TAHLILLAR VA NATIJALAR 

Tadqiqot jarayonida xizmat ko‘rsatish sohasining 

mintaqaviy rivojlanishi  bir nechta asosiy modellarga 

asoslanganligi, ularning tanlovi hududning iqtisodiy 

ixtisoslashuviga, aholi soniga va infratuzilma darajasiga 

bog‘liqligi aniqlandi.

 
1-chizma. Hudlarni rivojlantirishning asosiy  modellari52. 

 
52 Muallif ishlanmasi 

Innovatsion model ko‘proq rivojlangan 

mintaqalar va yirik shaharlarga xos bo‘lib, u  axborot 

texnologiyalari, raqamli platformalar yaratish, moliyaviy 

konsalting  kabi yuqori texnologiyali xizmatlarini 

ko‘rsatish rivojlanadi. Turistik- rekreatsion model  

asosan noyob va o‘ziga xos tabiiy hamda tarixiy-madaniy 

resurslarga ega bo‘lgan hududlarga xosdir. Transport 

logistika modeli ko‘proq chegara oldi transport 

yo‘laklariga ega bo‘lgan hududlarda qo‘llaniladi. 

Ijtimoiy model aholining birlamchi ehtiyojlarini 

qondirishga qaratilgan bo‘lib,  ayniqsa davlat tomonidan 

kam rivojlangan va olis hududlarni qo‘llab 

quvvatlanishini nazarda tutadi [11]. "Agroservis" modeli 

qishloq xo‘jaligi mahsulotlarini yetishtirishdan tortib, 

iste’molchiga yetkazib berishgacha bo‘lgan barcha 

qo‘shimcha xizmatlarni o'z ichiga olgan iqtisodiy 

tizimdir. 

  Qashqadaryo viloyatida xizmat ko'rsatish 

sohasining tarkibiy tahlili shuni ko‘rsatdiki, bu yerda 

asosan an’anaviy model (savdo va transport 

xizmatlarining umumiy ulushi 60% dan ortiq) ustuvor 

ahamiyat kasb etmoqda. Regression tahlil natijalariga 

ko‘ra sohani rivojlanishiga ta’sir  ko‘rsatuvchi eng 

muhim omillar - urbanizatsiya darajasi (43%) va 

aholining real  daromadlarining o‘sishi (35%) sifatida 

aniqlandi [12].  Qashqadaryo viloyatida xizmat ko'rsatish 

sohasi rivojlanishining ekonometrik tahlili shuni 

ko‘rsatdiki, soha dinamikasi asosan ikkita asosiy omil 

taъsirida shakllanadi. Regressiya modeli natijalariga 

kўra:  

Birinchidan, urbanizatsiya omili (43%) xizmatlar 

hajmining osishining asosiy manbai hisoblanadi. Qarshi 

shahar va tuman markazlarining kengayishi, shahar 

tipidagi aholi punktlarida aholining zichligi xizmat 

korsatish infratuzilmasiga bolgan talabni tabiiy ravishda 

oshiradi. Ushbu 43 foizlik korsatkich soha rivojlanishida 

urbanizatsiya darajasining hissasi, ya’ni elastiklik 

koeffitsienti (E=0.43 )  yuqoriligini korsatadi.  

Ikkinchidan, aholining real daromadi (35%) 

sohaning oo‘sishini ta’minlovchi keyingi muhim omil 

bo'lib xizmat qiladi. Iqtisodiyotda  "Keyns qonuni"ga 

ko‘ra, daromadlarni oshishi xizmatlarga bo‘lgan talabni 

rag‘batlantiradi. Tadqiqot natijalari shuni ko‘rsatadiki, 

mintaqa aholisi daromadlarining har 1 foizga o‘sishi 

xizmat ko‘rsatish sohasining o‘rtacha 0,8 foizga 

kengayishiga olib keladi, bu esa umumiy soha 

o‘sishining 35 foizi bevosita daromad omili bilan 

determinatsiyalanganligini  tasdiqlaydi. 

▪ MUHOKAMA 

Qashqadaryo viloyatining ijtimoiy-iqtisodiy 

rivojlanishini jadallashtirish maqsadida mintaqaning 

tabiiy va iqtisodiy salohiyatidan samarali foydalanishga 

qaratilgan bir qator istiqbolli modellarni amalga oshirish 

maqsadga muvofiqdir. Xususan, qishloq xoʻjaligi 

salohiyati yuqori boʻlgan Qamashi, Chiroqchi va Kitob 

tumanlarida “Аgrologistika modeli”ni joriy etish orqali 

qishloq xoʻjaligi mahsulotlarini saqlash, qayta ishlash va 

bozorlarga yetkazib berish infratuzilmasini rivojlantirish 

katta ahamiyatga ega. Bu mahsulot qiymat zanjirini 

kengaytirish va qoʻshimcha qiymatni oshirish imkonini 

beradi. 

Shuningdek, Shahrisabz va Kitob tumanlarining 

boy tarixiy, madaniy va tabiiy resurslariga asoslangan 

"Turizm xizmati modeli"ni shakllantirish, xususan, 

qishloq va ziyorat turizmi klasterlarini yaratish 

mintaqaga mahalliy va xorijiy sayyohlar oqimini 

ko‘paytirishga xizmat qiladi. Bu yo‘nalish xizmat 

ko‘rsatish sohasini kengaytirish va yangi ish o‘rinlarini 

yaratishda muhim omil bo'ladi. 

Qarshi shahrida zamonaviy iqtisodiyot talablariga 

asoslangan innovatsion rivojlanish modeli asosida ta’lim 

va axborot texnologiyalari xizmatlarini eksport qilishga 

ixtisoslashgan markazlarni rivojlantirish ustuvordir. Bu 

inson kapitali salohiyatini va raqamli iqtisodiyotni 

rivojlantirishni kuchaytiradi. 

Ta’kidlash joizki, davlat tomonidan qo‘llab-

quvvatlash mexanizmlarining kuchaytirilishi, jumladan, 

soliq stavkalarini 1 foiz darajasida belgilash kichik 

biznes va xususiy tadbirkorlik sub’ektlari faolligini 

oshirishga xizmat qiladi. Natijada, mintaqada kichik 

biznes sub’ektlari sonining yillik 12-15 foizga o‘sishiga 

erishish mumkin. 

▪ XULOSA  

Qashqadaryo viloyatida xizmat ko'rsatish sohasini 

rivojlantirish faqat savdo bilan cheklanib qolmasligi 

kerak. Hozirgi vaqtda viloyatda xizmatlar sohaini o‘sish 

sur’ati o‘rtacha 14-155ni tashkil qilib, 2025 yilda uning 

YAHMdagi ulushi 43,1%ni tashkil qildi.  Mintaqaviy 

modelni "texnologik va ijtimoiy xizmatlar" yo‘nalishiga 

aylantirish orqali sohaning YaIMdagi ulushini 2026 yilda 

45,5-46 %gacha yetkazish hamda yiliga 2,4-2,9 % 

punktga o‘sishiga zamin yaratadi.  Bu mintaqada 

qo‘shimcha 45-50 mingta ish o‘rinlari yaratishni 

anglatib, hududdagi ishsizlik darajasini kamida 1,5-2 foiz 

pasaytirishga xizmat qiladi. 

